
ABSTRAK 

 

Kajian ini bertujuan membangunkan soalan Sistem Persamaan Linear Dua Anu 

(SPLDA) mengikut tahap hierarki Model Taksonomi Pemprosesan Maklumat 

(MTPM) dan menganalisis proses kognitif murid Sekolah Menengah Pertama dalam 

menyelesaikan masalah SPLDA. Kajian ini menggunakan kaedah pembangunan 

Model Tessmer dan kaedah gabungan berasaskan prinsip penjelasan. Teknik 

persampelan rawak berkelompok melibatkan 170 murid daripada lima Sekolah 

Menengah Pertama dipilih daripada populasi seramai 545 murid gred lapan di Zon 

Hilir Barat Bandar Palembang. Daripada 170 orang murid ini, 15 orang murid dipilih 

secara teknik persampelan bertujuan untuk ditemu bual. Data kuantitatif diperoleh 

dengan menggunakan ujian SPLDA, manakala data kualitatif diperoleh dengan 

menggunakan kaedah temu bual dan analisis dokumen. Data kuantitatif dianalisis 

menggunakan statistik deskriptif dan data kualitatif pula dianalisis secara analisis isi 

kandungan. Dapatan kajian menunjukkan bahawa lima soalan penyelesaian masalah 

SPLDA yang dibangunkan adalah sah, boleh dipercayai dengan kebolehskalaan yang 

baik serta memenuhi hierarki MTPM. Analisis kuantitatif dan kualitatif juga 

menunjukkan bahawa murid mengalami kesukaran memproses maklumat soalan 

penyelesaian masalah berayat. Hanya tiga orang murid mencapai tahap hierarki 4, 

manakala sembilan murid mencapai tahap hierarki 5. Kesimpulannya, proses kognitif 

murid masih berada pada tahap hierarki 1 dan 2, iaitu mengenal pasti sumber luar 

dan mudah melakukan algoritma dalam memori jangka pendek. Implikasinya, 

pembangunan soalan penyelesaian masalah SPLDA boleh mengesahkan MTPM 

dalam memodelkan pentaksiran murid pada tahap hierarki yang berbeza.  

JUNIOR HIGH SCHOOL STUDENTS’ COGNITIVE PROCESSES IN 

SOLVING ALGEBRAIC PROBLEMS BASED ON  

INFORMATION PROCESSING  

TAXONOMY MODEL 

 

 

ABSTRACT 

 

This study aimed to develop Linear Equations System of Two Variables (LESTV) 

problem solving questions based on hierarchy levels of Information Processing 

Taxonomy Model (IPTM) and analyse junior high school students’ cognitive 

processes in solving LESTV problems. This study used the development method of 

Tessmer Model and mixed-method design based on explanatory principle. The 

random cluster sampling technique was used involving 170 students from five junior 

high schools at Hilir Barat Bandar Palembang were chosen from a population of 545 

eight grade students. Fifteen out of 170 students were chosen using purposive 

sampling technique to be interviewed. The quantitative data were collected using the 

LESTV test, while the qualitative data were collected using the interview method and 

documents analysis. The quantitative data were analysed using descriptive statistics, 

while the qualitative data were analysed using the content analysis. The findings 

showed that five valid, reliable with good scalability as well as satisfy the hierarchy 

levels of IPTM were developed. The quantitative and qualitative analyses also 

showed that students have difficulty in processing information on mathematical word 

problem solving questions. Only three students achieved hierarchy level 4, while 

nine students achieved hierarchy level 5. In conclusion, the students’ cognitive 

processes were still at hierarchy levels 1 and 2 such as identifying external resources 

and easily perform the algorithm in short-term memory. The implication of this study 

was that the development of LESTV problem solving questions can confirm the 

IPTM in modeling students’ assessment on different levels of hierarchy. 

PENDAHULUAN 

 

 

 

 

1.1 Pengenalan  

 

Perkembangan ilmu pengetahuan dan teknologi memungkinkan semua pihak dapat 

memperoleh maklumat dengan melimpah, cepat dan mudah dari berbagai sumber dan 

tempat di dunia. Dengan demikian murid perlu memiliki kemampuan memperoleh, 

memilih dan mengelola maklumat untuk bertahan pada keadaan yang selalu berubah, 

tidak pasti dan kompetitif. Penguasaan sains dan teknologi akan membolehkan 

Indonesia membina kekuatan untuk berdaya saing dengan negara-negara maju. Bagi 

negara seperti Amerika Syarikat, United Kingdom, Jerman dan Jepun yang jauh ke 

hadapan dalam bidang sains dan teknologi ini. Usaha mereka untuk menguasai sains 

dan teknologi ini bukan sahaja terus dipergiat malah sering menjadi agenda utama 

dalam bajet sektor pendidikan negara masing-masing. 

